
Bagikebanyakanpasangan,waktumalamla-
zimnya masa untuk berehat atau keluar makan
bersama, tetapi bagi Dr Muhammad Faisal
Aman danDrNurDiyanahAnwar, iamasa un-
tukmenelaah teori,membuat analisis danmem-
bincangkan tesis untuk pengajian Doktor Falsa-
fah (PhD)mereka.
Malamseperti itutelahmenjadikebiasaanse-

jakbeberapa tahun laluapabilamerekamembu-
ru impian untuk memperoleh ijazah PhD yang
lama didambakan.
ImpianituakhirnyamenjadinyataapabilaDr

Faisal, 42 tahun,danDrDiyanah,34, tahun,ba-
ru-baruinimeraikankejayaanmenggenggamija-
zah masing-masing di majlis konvokesyen Uni-
versiti Teknologi Nanyang (NTU) pada 24 Julai.
Dr Faisal menghabiskan tujuh tahun dari

2017hingga2024untukmenyelesaikanPhDse-
carasambilandalambidangpembelajarandewa-
sa danpembangunanprofesional dalam tingkah
laku pertubuhan.
Beliau juga berkelulusan sarjana muda (Ke-

pujian)dalambidanggeografidariUniversitiNa-
sional Singapura (NUS).
Sepanjang pengajian PhD-nya, Dr Faisal be-

kerja di Institut Pendidikan Nasional (NIE), Ke-
menterian Pendidikan (MOE),Mendaki,Agensi
SekitaranKebangsaan(NEA),InstitutKepimpin-
anModal Insan (HCLI)danUniversitiPengurus-
an Singapura (SMU).
Kini bertugas sebagai Pengarah Program un-

tuk jabatanPembangunanEksekutif di SMUse-
jak2024,DrFaisal ialahsatu-satunyakakitangan
Melayusepenuhmasadi sekolah ituyangmeng-
ajardiperingkatpascasiswazahdanprogramek-
sekutif.
Dalam kerjanya, Dr Faisal berunding dan

membimbing pemimpin perniagaan daripada
syarikat berbilang negara (MNC) di Indonesia
berkenaan aspek perniagaan seperti penilaian
psikometrik dan sains tingkah laku.
DrDiyanah pulamengambil lima tahun dari

2019hingga2024untukmenyelesaikanPhDse-
cara sepenuh masa dalam bidang kepelbagaian
budaya dan pembentukan identiti dalam sistem
pendidikan.
Beliau juga berkelulusan sarjana muda (Ke-

pujian) dalambidang sains politik dari NUS.
DrDiyanahkiniseorangFeloSambilandiKe-

tua Pusat Kecemerlangan bagi KeselamatanNa-
sional(CENS)diSekolahPengajianAntarabang-
saS.Rajaratnam(RSIS)sejakawal2025,danjuga
telahmengajar secara sambilandi InstitutPendi-
dikanNasional (NIE) sejak 2024.
Daripada mengimbangi kerja dan pengajian

PhDsehinggalahmemastikanmerekamendapat
rehatyangcukup,pasanganitu,yangmendirikan
rumahtangga pada 2018, telah menempuhi pel-
bagai cabaran dan melakukan pelbagai pengor-
banan untukmencapai cita-citamereka.
“Antara pengorbanan yang kami lakukan

adalahuntukmenangguhmenimangcahayama-
ta.Sebelumkahwin,kami sepakatmembuat ke-
putusanitudemimenumpukanperhatianpenuh
pada pengajian.
“Saya tahu jika saya jadi seorang ibu, segala

tumpuandan fokus saya akandiberikan kepada
bayi kami,” jelasDrDiyanah.
Disebabkan keputusan itu,Dr Faisal berkata

beliaudan isterinyamenerimatekanandaripada
anggota keluarga yang kerap bertanyakan soal
zuriat.
“Ibu bapa dan anggota keluarga terdekat sa-

ngat menyokong kami, tetapi ada sesetengah
anggota keluarga lain yang kata ‘Dah tua pun
masihsekolahlagi?’atau‘Bilalaginakadaanak?’
Tetapi komen mereka ibarat pembakar sema-
ngat bagi kami.
“Bak pepatah genggam bara api biar sampai

jadi arang,kamimahu selesaikan apayangkami
telahmulakan.Itulahnilaiyangkamipelajarida-
ri ibu bapa kami,” tambahDr Faisal.
Namun begitu, pasangan itu mengakui ia ti-

dakmustahiluntukmelakukanPhDdanmendi-
rikan keluarga pada masa yang sama, namun
akur ia perlu diiringi dengan pelbagai pengor-
banankeranamasing-masingmenghadapicabar-
an berbeza.
Selain bekerja sepenuh masa dan mengikuti

pengajian PhD secara sambilan, Dr Faisal perlu
menyara ibubapanya, serta adik perempuannya
yangmenghidapmasalah kesihatanmental.

“Tipulahkalausayakata takpenat…sayase-
ringpulangrumahsekitar1pagikeranasambung
tugasanPhDselepas tamatkerjapadawaktupe-
tang.
“Mengimbangi kesemuanya menguji kesa-

baran saya danDiyanah, tetapi kami berdua ha-
nya mampu berdisiplin, buat yang terbaik, ba-
nyak bersabar, dan selebihnya terserah kepada
Allah,” kongsi Dr Faisal.
BagiDrDiyanahpula,beliau terpaksameng-

harungigelombangemosiketikaarwahbapanya
sakit dan dimasukkan dalam hospital beberapa
kali.
Arwahbapanyameninggalduniapada2024,

ketikabeliausedangmelaluifasakritikalpengaji-
an PhD-nya itu termasuk tempoh peperiksaan.
“Sebelum beliaumenghembuskan nafas ter-

akhir, saya sempat beritahunya saya telahmena-
matkan PhD saya.Walaupun beliau tak lagi bo-
leh berkomunikasi, saya bersyukur kerana sem-
patmenyampaikan berita itu kepadanya.
“Sayarasaseolah-olahPhDiniadalahhadiah

buat ibu bapa saya yang sentiasamenyokong sa-
ya dan Faisal dalammengejar impian kami,” lu-
ahDrDiyanah.
Walaupun pencapaian PhD satu kepuasan

peribadi,DrFaisaldanDrDiyanahberniatmahu
menggunakanilmupengajianmerekauntukber-
khidmat kepadamasyarakatMelayu/Islam.
Daripada pengalamannyamengajar di Indo-

nesia, Dr Faisal menyedari bahawa masyarakat
di sanamenunjukkanminat untuk bekerjasama
denganusahawanMelayu/IslamSingapurakera-
napersamaandari segiagama,bahasadanbuda-
ya.
“Tetapi jambatankerjasamaitubelumwujud

sepenuhnya.Jadi sayaharapmelalui peranan sa-
ya, saya dapat menghubungkan Singapura dan
masyarakatMelayu/Islamkitadenganmereka,”
ujarnya.
Sementara itu, Dr Diyanah berharap kajian

PhD-nya dapat menyumbang kepada kefaham-
anlebihmendalamtentangisuyangdihadapigo-
longanminoritidiSingapura,termasukmasyara-
katMelayu/Islam,dalambidang pendidikan.
“Apa sahaja yang saya mahu lakukan mulai

sekarang ia adalah tentang membantu mema-
hami mengapa sesuatu berlaku, dan bagaimana
kita bolehmenjadikannya bermanfaat atau ber-
faedahuntukmasyarakatyangkononnyapenuh
denganwacana,” terangnya.
Dengan tekad untuk menyumbang semula

kepadamasyarakat,pasanganituturutmeluang-
kanmasamembimbing golongan beliaMelayu/
Islam dalam bimbingan kerjaya dan mengha-
rungi liku-liku kehidupan.
DrFaisalmerupakanketuapembimbingPro-

gramMasyarakatPeerKelabMendaki,manaka-
la Dr Diyanah pula adalah ketua pasukan bagi
satu program bimbingan di bawah Kedutaan
Amerika Syarikat di mana beliau membimbing
pelajar Institut Pendidikan Teknikal (ITE).
Pasangan itu juga tidak menganggap penca-

paian akademik sebagai ukurankejayaandan ti-
dak mengharapkan semua belia menjejaki lalu-
an pengajian tinggi.
“Apa yang lebih penting adalah untuk go-

longanmudamenyedaribahawakejayaanboleh
dicapai dalampelbagai bentuk.
“Ia tidak semestinya tentangmengejar tahap

akademik yang lebih tinggi, tetapi tentang ke-
sungguhan untuk memberi yang terbaik dalam
bidang yang diceburi.
“Dengan adanya pemikiran berkembang

ataugrowthmindset,seseorang ituakansentiasa
terdorong untuk memperbaiki diri secara me-
nyeluruh sebagai seorang insan,” nasihat Dr Di-
yanah.

Pasanganmahu guna PhD untuk bakti
kepadamasyarakat

Cinta berputik ketika mereka masih pelajar
muda di Universiti Nasional Singapura (NUS)
hampir dua dekad lalu.
Kini,setelahmendirikan rumah tanggabersa-

ma dan dikurniakan tiga orang anak, Dr Emilia
Idris,46tahun,danDrIrfanIsmail,48tahun,ber-
jayamengharungibahterapengajianbersama-sa-
masekali lagidankali inimenamatkanpengajian
DoktorPendidikan(EdD)diUniversitiTeknologi
NanyangdanInstitutPendidikanNasional(NTU-
NIE) pada Julai 2025.
Pencapaianbesarmerekabersamaadalahha-

sil kerjasama, kerja keras dan saling menyokong
antara satu sama lain dalammengejar matlamat
yang sama.
Dr Emilia memulakan kerjayanya sebagai

wartawan dan penerbit media bersama syarikat
MediacorpsebelummenyertaiPoliteknikRepub-
lic (RP) sebagai tenaga pengajar pada 2010.
“Saya dapatimerangka bahan pengajaran sa-

masepertimenghasilkankandunganmedia...per-
lu fahamaudiens,jelasobjektifdankreatif,”kata-
nya.
Minat itumembawanyake arahpenyelidikan

pedagogidanakhirnyamendorongnyamenyam-
bung pengajian kedoktoran pada 2018, setahun
selepas Dr Irfan memulakan pengajian yang sa-
ma.

“Saya memang sedang mencari kursus yang
sesuai untuk menyambung pelajaran saya, dan
apabila saya dapat tahu suami saya sudah pun
mendaftar,sayapunikuti langkahnyapadatahun
berikutnya,” kata Dr Emilia, yang kini bertugas
sebagaiPensyarahKananbahagianPusatPemba-
ngunanPendidikan di PoliteknikRepublic.
Suaminya, Dr Irfan, seorang pendidik Pendi-

dikanJasmanidibawahKementerianPendidikan
(MOE),pulaterdorongselepasterlibatdalamkaji-
an tentang pedagogi inovatif diNIE.
“Pendekatan baru itu seiring dengan falsafah

pengajian saya... yang mendorong saya untuk
mendalaminyasupayadapatmemimpingurulain
denganlebihberkesan,”jelasGuruPakar(Master
Teacher) di Akademi Guru Pendidikan Jasmani
dan Sukan (Pesta) itu.
Walaupunmemulakanpengajian pada tahun

berbeza,merekamengakuwujud“persaingansi-
hat” untukmelihat siapadi kalanganmerekada-
patmenamatkan tesis terlebih dahulu.
“Saya tak pernah mahu mengalah pada Ir-

fan,” seloroh Dr Emilia manakala suaminya itu
pula bergurau bahawa dia telah “memperlahan
langkah” supaya mereka dapat menyelesaikan-
nya bersama.
Disebalikgurauan,sokonganemosidanprak-

tikal antaramereka sangatpenting.Merekamen-

jadi penyemakawal tugasanmasing-masing,ber-
kongsi bahan bacaan,malah membawa kompu-
terribaketikabercutiuntukmencurimasamenu-
lis.
“Ia sepertimengulangkembali janji temubel-

ajarkamidiuniversiti,cumakali ini selepasanak-
anak tidur,” kataDr Irfan.
Membahagikan masa antara kerja sepenuh

masa,pengajian,danmembesarkantigaanakbu-
kanmudah.
“Adamasasayarasamomguilt (rasabersalah

sebagai ibu), tapi Irfan akan kata ‘relaks,mereka
akan okey’,” kataDrEmilia.
Dr Irfan pula berkongsi falsafah keibubapaan

mereka seiring dengan rangka penyelidikanma-
sing-masing:pembelajaranadalahprosestidak‘li-
near’,kadangkalabercelarutetapipenuhpeluang
untuk berdikari.
“Kamimenggalakkananak-anakkamiuntuk

bertanggungjawabataskeputusandanusahame-
reka sendiri. Jikamereka gagal, tidak apa.
“Kamijarangbertindakuntukmenyelesaikan

masalahuntukmereka,tetapikamisentiasabera-
da di samping mereka untuk berkongsi penga-
lamanmereka,” kataDr Irfan.
Pasanganinidikurniakantigaoranganaklela-

ki – Muhammad Ilhan Irfan, 19 tahun, yang se-
dang menjalani perkhidmatan negara bersama

Pasukan Pertahanan Awam Singapura (SCDF);
Aidan Irfan,15 tahun, pelajar tahun 12 di Kings
College Soto Madrid (penerima biasiswa sukan
Unleash The Roar! atau UTR); dan Rayan Irfan,
10tahun,pelajardarjahempatdiSekolahRendah
TanjongKatong.
Merekaberduaakui sokongankeluargabesar

jugamenjadi tulangbelakangdan sangat penting
dalamperjalananmereka.
DrEmiliaakuibanyakpengorbanan terpaksa

dilakukan demimengejar cita-citanya.
“Rayan masih kecil ketika saya memulakan

perjalanankedoktoran saya,jadi saya tidakdapat
menghabiskan banyak masa seperti yang saya
inginkan dengannya... itulah yang buat saya rasa
agak terkilan.”
Bagi Dr Emilia, cabaran terbesar ialah peno-

lakandemipenolakandalamprosespenulisante-
sis.
“Selepas seminar pengesahan pertama, saya

terpaksaubah soalanpenyelidikandankerangka
kajian beberapa kali,” katanya.
Dr Irfan pula mengakui bergelut untuk me-

ngekalkanmomentummenulis di tengah-tengah
tuntutan kerja dan keluarga.
Namun, mereka menjadikan rumah sebagai

ruangperbincanganakademiksupayaanak-anak
dapat memahami topik penyelidikan ibu bapa

mereka.
Bagi Dr Emilia, membentang kertas kerja di

dua persidangan antarabangsa termasuk di Syd-
ney, Australia, dan New Zealand serta meme-
nangianugerah ‘BestConciseStudentPaper’me-
rupakandetik-detikmanis yang tidakdapat dilu-
pakan.
Dr Irfan pula bangga menyiapkan tesis dan

menerbitkan hasil penyelidikan dalam bentuk
bab bukudan jurnal.
Kedua-duanya sepakat bahawa memilih bi-

dang yang benar-benar diminati adalah kunci.
“Minat itu akanmemacuandaketikamelalui

detik-detik sukar,” kataDr Irfan.
Dr Emilia menambah: “Cari kumpulan so-

kongan, fleksibel dengan perjalanan, dan kalau
ada anak kecil, mungkin tunggu mereka sedikit
dewasa supayamereka bolehmenghargai usaha
anda.”
Bagi pasangan ini, pengajian kedoktoran bu-

kan sekadar pencapaian akademik, tetapi perja-
lananyangpenuhbermaknadalammembinake-
tahanan diri, keluarga serta terus menyumbang
kepadamasyarakat.
“Bagi saya, menuntut ilmu adalah ibadah,”

kataDrEmilia.“Jikaiamemberimanfaatkepada
pelajar dan orang lain, itulah kemenangan sebe-
nar.”

Suami isteri ‘bersaing sihat’ genggam ijazah
Doktor Pendidikan bersama

Dr Emilia Idris dan suaminya Dr Irfan Ismail (dua dari kanan) beri peluang kepada anak-anak mereka
(dari kiri) Aidan Irfan, Muhammad Ilhan Irfan dan Rayan Irfan berkongsi pendapat sekali gus memberi
pendedahan tentang pengajian mereka. – Foto BM oleh SHAFIQ APANDI

Dr Emilia Idris dan Dr Irfan Ismail berjaya bergelar
‘Doktor Pendidikan’ setelah tamat pengajian mereka
di NTU-NIE pada 2025. – Foto BM oleh SHAFIQ
APANDI

